
1 Predgovor 

Poštovani studenti, 

Ovaj vodič sadržavat će sve neophodne informacije o proceduri kroz koju mora proći svaki 

student koji dolazi na razmjenu u Köln. 

Dokument je podijeljen tri cjeline. Prva cjelina sadržava aktivnosti koje ste dužni ispuniti prije 

samog dolaska i upisa na fakultet, a počinje od trenutka kada dobijete potvrdu da ste 

primljeni za razmjenu na TH Köln. 

Drugi dio dokumenta odnosi se na neophone aktivnosti koje ste dužni da uradite nakon 

dolaska u Njemačku. 

Treći dio odnosi se na aktivnosti koje ste dužni uraditi nakon određenog vremena 

provedenog na razmjeni, kako bi razmjena bila uspješno okončana. 

Priručnik je napisan prilično detaljno. Ukoliko vam neke informacije nedostaju, prvo pokušajte  

samostalno pronaći odgovore na internet stranicama.  

Sve informacije vezano za dolazak i boravak u Köln-u, također možete pronaći na ovoj stranici:  

https://www.th-koeln.de/ 

Kada prebacite jezik na engleski, u nav bar-u imate opciju “International” na kojoj možete 

pronaći sve informacije vezane za dolazak u Köln, kao i čitavu proceduru koju je potrebno 

obaviti. 

Osim “International” imate i drugih opcija koje nude sve dodatne informacije za sve studente 

koji studiraju na TH Köln. (Ovde se nalazi dosta informacija koje nisu vezane samo za redovne 

studente na TH Köln-u, nego ima dosta podataka koje vrijede i za Erasmus+ studente) 

U slučaju da ne možete da nađete riješenje, obratite se studentima na Whatsapp grupi koji 

su već na razmjeni. 

  

https://www.th-koeln.de/

Ovo je dijagram toka čitave procedure dolaska u Köln (Slika 1): 

 

Slika 1. Dijagram koraka procesa dolaska na razmjenu 

2 Aktivnosti prije dolaska na TH Köln 

2.1 Registracija na administrativnu platformu MOBILTY-ONLINE 

Nakon završenog konkursa i odabira studenata, dobit ćete Email potvrde da ste nominovani 

od strane Vašeg univerziteta. Primjer jednog Email-a dat Vam je na slici u nastavku (Slika 

2). 

 

Slika 2. Mail koji se dobija nakon odobrene razmjene 

U ovom mail-u ćete dobiti upute za dalju proceduru. Također, dobit ćete upute kako da 

pristupite MOBILITY-ONLINE platformi na kojoj ćete imati informacije o dokumentaciji koju 

trebate da predate. 

Nakon ovog mail-a, dobit ćete još jedan mail za registraciju na MOBILITY-ONLINE platformu 

(Slika 3). 

 

Slika 3. Majl sa uputstvima za prijavu na platformu MOBILITY-ONLINE 

Potrebno je da odaberete akademsku godinu, semestar i trajanje Vaše razmjene u 

semestrima. Dalje slijede Vaši osobni podaci. Vrlo je važno da unesete ispravne podatke i 

tačne Email adrese, zato Vas savjetujemo da sve dobro provjerite, kako biste izbjegli 

nepotrebne probleme. 

U Email-u će također biti naglašeno na koji fakultet, odnosno na koju organizacionu jedinicu 

se prijavljujete za studiranje. Takođe će biti dati i podaci osoba koje su koordinatori programa. 

U polju Tax ID number upisati : 11111111111111, jer se Tax ID dobija određeno vrijeme (1- 

2 sedmice) nakon prijave boravka u Köln-u, pa se naknadno unese na platformu. 

Podaci koji su vezani za TH Köln i Erasmus+ program dati su na slikama u nastavku (Slika 4). 

 

Slika 4. Podaci vezani za TH Köln i Erasmus+ prilikom prijave na platformu 

Nakon uspješne registracije na MOBILITY-ONLINE, moći ćete pristupiti radnom toku Vaše 

aplikacije i ispunjavati sljedeće korake prema datoj listi (Slika 5).  

 

Slika 5. Ispunjavanje koraka na platformi MOBILITY-ONLINE 



TH Köln  Erasmus+ vodič 

 
5 

Također, dobit ćete i mail sa zvaničnom potvrdom o nominaciji na TH Köln (Slika 6). 

 

Slika 6. Mail sa zvaničnom nominacijom na TH Köln 

Ako imate neke dodatne nejasnoće vezane za proceduru o razmjeni, svoja pitanja možete slati 

na mail: incomings-exchange@th-koeln.de 

Još jednom Vas savjetujemo da sve probleme i nejasnoće probate riješiti sami, a ako i 

poslje toga ne nađete riješenje, onda možete pitati. 

Nakon što se prvi put prijavite na platformu, popunite prva polja vezana za aplikaciju i lične 

podatke (Slika 7). 

 

Slika 7. Polja na platformi vezana na lične podatke 

Potrebno je da u polje “Proof of language proficiency uploaded“ objavite jedan PDF dokument 

u kojem će navedenim redoslijedom biti spojeni: Motivaciono pismo, CV i potvrda o poznavanju 

jezika pod nazivom “MV_CV_LC“ (Slika 8). 

 

Slika 8. Upload CV-a, motivacionog pisma i dokaza o poznavanju jezika 

Kao dokaz o poznavanju jezika dovoljno je objaviti uvjerenje o poznavanju njemačkog ili 

engleskog ukoliko ga imate (nivo nije velikog značaja), a ako nemate nikakvu diplomu, 

dovoljno je da objavite potvrdu da ste uspješno položili ispit engleskog ili njemačkog 

incomings-exchange@th-koeln.de

jezika na Vašem fakultetu. Ovo je potrebno uraditi jer nisu predviđena zasebna polja za svaki 

od navedenih dokumenata. Nakon što su svi dokumenti i lični podaci ispravno objavljeni na 

platformi, Vaša prijava će biti formalno provjerena, nakon čega slijedi objavljivanje ugovora o 

učenju (Learning Agreement). 

Sve aplikacije će biti formalno pregledane, a prije toga potrebno je da ispunite sve korake 

(Slika 9). 

 

Slika 9. Potvrda o ispunjavanju svih koraka 

Nakon toga biste trebali dobiti mail u kojem stoji da je aplikacija formalno pregledana: 

 

Slika 10. Mail sa potvrdom da je aplikacija formalno pregledana 

U ovom mail-u ćete dobiti i korisne linkove vezane za smještaj, kurs njemačkog jezika, kao i 

najvažnije informacije vezane za razmjenu. 

2.2 Learning Agreement 

U prethodno navedenom Email-u dobit ćete informaciju da napravite i postavite Learning 

Agreement koji ste predali kada ste se prijavljivali za program. Ukoliko niste pravili Learning 

Agreement, primjer jednog ugovora će biti dat na slikama u nastavku, a link za zvaničan 

template Learning Agreement-a bi trebalo da bude dat na stranici Vašeg univerziteta ili 

fakulteta na kojem trenutno studirate u svojoj zemlji. 

Da bi Vaša mobilnost bila priznata na matičnom fakultetu, dužni ste ponijeti 3 dokumenta 

Transcript of Records, Learning Agreement "During the Mobility" koji ste promijenili u 

toku razmjene i koji mora biti potpisan od koordinatora sa fakulteta i Certificate of 

Attendance. Dokumente Transcript of Records i Certificate of Attendance će Vam izdati TH 

Köln. Ta 3 dokumenta ste dužni dostaviti Vašem koordinatoru za međunarodnu saradnju, 

da bi Vam mobilnost bila priznata. 

Na svaki Learning Agreement Before the Mobility, unosi se minimalno po 20 ECTS bodova 

u tabeli A i B, a od toga se u toku semestra mora ostvariti minimalno 11 ECTS ili ako je Grant 

Agreement-om drugačije naglašeno, kako bi stipendija bila isplaćena u punom iznosu na kraju 

mobilnosti. 

Ako tu ne nađete link za zvaničan template, javite se studentima u Whatsapp grupi i oni će 

vam poslati jedan primjer template-a (Slika 11, Slika 12, Slika 13).  

 

Slika 11. Opšte informacija u Learning Agreement-u 

Slika 12. Predmeti koje ćete slusati na razmjeni – Tabela A 

 

Slika 13. Predmeti koji su na Vašem matičnom fakultetu – Tabela C i potpisi koordinatora 

Na početku unosite lične i podatke o matičnoj instituciji, a nakon toga podatke o instituciji na 

koju dolazite (TH Köln). 

Zatim, u tabelu A (Before the mobility) unosite predmete koje ste odabrali da slušate na TH 

Köln-u, odnosno Bachelor ili Master temu, u zavisnosti od toga koji je cilj Vašeg dolaska, vodeći 

računa o unesenom broju ECTS bodova. U tabelu B (Before the mobility) se unose nazivi 

predmeta sa matične institucije, ekvivalentne vrijednosti onima u Tabeli A. 

Nakon što ste ispunili ugovor, i prikupili neophodne potpise sa matične institucije, objavljujete 

ga na platformu u odgovarajuće polje (Slika 14). 

 

Slika 14. Objavljivanje Learning Agreement-a na platformu MOBILITY-ONLINE 

Ugovor će biti provjeren i, ukoliko ispunjava sve potrebne uslove, potpisan od strane profesora 

Smajića i objavljen na platformu, što znači da je Vaša prijava kompletna i moći ćete u 

odgovarajućim poljima preuzeti potpisan ugovor o učenju, kao i pismo potvrde o razmjeni 

“Letter of Admission“ koje će Vam biti potrebno i za vizu (Slika 15). 

 

Slika 15. Preuzimanje dokumenta o prijemu na TH Köln 

2.3 Aplikacija za dom 

Na stranici ispod možete pronaći dosta informacija vezanih za pronalazak sobe u Köln-u: 

https://www.th-koeln.de/en/international_office/accommodation_54136.php 

Jako je bitno da na ovoj stranici pročitate upute vezane za pronalazak sobe. 

Na web stranici ispod možete da pronađete jos više informacija vezanih za pronalazak 

smještaja: 

https://www.kstw.de/ 

Kada odete na “Student housing”, pronaći ćete dosta informacija vezanih za pronalazak 

smještaja: 

https://www.kstw.de/en/student-housing 

Ovdje možete pronaći i link za apliciranje za dom, koji će također biti postavljen ispod: 

https://tl1host.eu/SWK/index.html#admission 

U nastavku će biti slike sa primjerima kako da ispunite aplikaciju za dom (Slika 16): 

 

Slika 16. Ispunjavanje aplikacije za dom 

Morate staviti TH Köln Deutz, jer je to kampus na kojem ćete studirati. 

Također, stavite sto veću cijenu koju ste spremni platiti za rentu, jer ćete tako povećati šanse 

za dobijanje sobe u domu. (preporučujemo od 450€ do 500€) 

https://www.th-koeln.de/en/international_office/accommodation_54136.php
https://www.kstw.de/
https://www.kstw.de/en/student-housing
https://tl1host.eu/SWK/index.html%23admission


TH Köln  Erasmus+ vodič 

 
11 

Datum useljenja zavisi od toga kada vam počinje razmjena (1. mart ili 1. septembar), a vrijeme 

ostanka je obično 5 ili 6 mjeseci. 

Vazni podaci koje trebate staviti su na slikama u nastavku (Slika 17, Slika 18): 

 

Slika 17. Podaci o instituciji 

 

Slika 18. Podaci o sobi 

Ostala polja su Vaši lični podaci koje je potrebno ispuniti. 

Jako je bitno da aplicirate za dom sto prije moguće kako bi povećali šansu za dobijanje 

sobe prije početka semestra. 

Ukoliko dobijete ponudu za sobu u domu, od uprave studentskih domova u Köln-u ćete dobiti 

email sa ponudom za smještaj.  

Prvi ugovor se potpisuje na period od jednog mjeseca, i za njega ćete prvu ratu morati da 

uplatite unaprijed, kako biste obezbijedili sebi mjesto u studentskom domu. Zatim u narednom 

periodu dobijate novi ugovor koji se odnosi na period Vašeg boravka u Njemačkoj uzimajući u 

obzir početak i kraj semestra, jer se studenski domovi izdaju na period od jednog semestra. 

Ukoliko se odlučite na produženje razmjene, moguće je produziti i boravak u domu.  

Ako u prvih 30 dana od apliciranja ne dobijete sobu, dobit ćete generisan mail sa pitanjem da 

li i dalje želite sobu u domu, gdje ćete, ako želite, morati da kliknete na link kako bi vas uprava 

doma zadržala na listi čekanja. Primjer takvog mail-a u nastavku (Slika 19): 

Slika 19. Primjer mail-a koji će Vam stizati kako bi potvrdili da idalje želite sobu 

2.4 Važna napomena vezano za smještaj (obavezno pročitati) 

Ono što je nažalost realnost je da ćete jako teško dobiti sobu od KSTW (uprava studentskih 

domova). Na listi čekanja se nalazi mnogo studenata, a neki od studenata su čekali na ponudu 

za sobu više od godinu dana. 

Generalno, naći smještaj u Köln-u je jako izazovno, pogotovo na početku i zimskog i ljetnog 

semestra jer tada dosta studenata traži smještaj.  

S druge strane, jako je teško naći i privatni smještaj koji bi se mogao „uklopiti u stipendiju“, jer 

su privatni smještaji uglavnom skuplji, a dosta stanodavaca traži i kaucije koje su nekada i 

preko 1000€. Isto tako, rente za jednu sobu su nekada jako skupe pa prelaze i 500€. 

Zato je jako važno da u nastavku pročitate sve savjete za dobijanje sobe, kako bi izbjegli 

potencijalne probleme sa smještajem. 

1. U studentskim domovima studenti često izdaju svoje sobe na nekoliko mjeseci, a 

objavjest o izdavanju sobe objavljuju na Whatsapp grupe. Linkovi za pristup Whatsapp 

grupama su u nastavku:  

Studentski dom u Hürth-u: 

https://chat.whatsapp.com/KneTI4px8ovLHUOls5fj3K  

Studentski dom Deutz-Kalker Str. 118: 

https://chat.whatsapp.com/LdXsAbwDRovDlfKAO0ZjEm 

Studentski dom Wohnheim-Deutz-KSTW 

https://chat.whatsapp.com/JgZc4wWx7fpLYP1PAaXCP2 

Studentski dom Deutzer Ring 5:  

https://chat.whatsapp.com/L1GFX67BXvJ11PXeGBnQ22 

Erasmus+ grupa za sve Erasmus studente na TH Köln: 

https://chat.whatsapp.com/CGphfUA4qmO0X74P91vIvL 

Napomena: Ukoliko se u međuvremenu promjene linkovi za grupe i ne mognete ući, 

javite se u Whatsapp grupu kako bi Vam kolege koji su već na razmjeni poslali linkove 

za pristup. 

Osim toga, s vremena na vrijeme, napišite poruku u grupu kako tražite sobu, kako bi 

Vam se javio neko ko bi eventualno izdavao sobu. 

Jako je važno da često provjeravate grupe i da budete brzi kad neko napiše da izdaje 

sobu, tako da je važno da ostavite uključene notifikacije za Whatsapp grupe. 

Opcije dobijanja sobe na mjesec ili dva nisu loše, jer onda ćete imati malo više vremena 

za pronalazak smještaja na duži period. 

https://chat.whatsapp.com/KneTI4px8ovLHUOls5fj3K
https://chat.whatsapp.com/LdXsAbwDRovDlfKAO0ZjEm
https://chat.whatsapp.com/JgZc4wWx7fpLYP1PAaXCP2
https://chat.whatsapp.com/L1GFX67BXvJ11PXeGBnQ22
https://chat.whatsapp.com/CGphfUA4qmO0X74P91vIvL

2. Ukoliko dolazite sa kolegom/kolegicom, ne računajte na to da ćete lako naći neki stan 

gdje ćete biti zajedno ili blizu jedni drugih i zato prihvatajte prvu ponudu koja vam se 

čini kao adekvatna. Köln je mnogoljudan grad i popularna studentska destinacija i liste 

čekanja su ogromne. Nemojte gledati ni da je lokacija isključivo u samom centru. 

Gradski prevoz je prilično dobar, a vožnja do 40 minuta nije prestrašna i stanarina do 

500€ bi trebalo da se može uklopiti u stipendiju. 

Ukoliko dolazite u grupi (2 ili više) i ako neko od vas nađe smještaj u domu, možete 

neko vrijeme živjeti zajedno u sobi iako su sobe predviđene za jedno. To može biti 

samo privremeno dok se ova/j druga/drugi ne snađe, jer je mnogo lakše u toku 

semestra naći sobu nego na početku. 

3. Postoji i opcija da pišete email KSTW da Vam izdaju sobu: 

wohnen@kstw.de  

Važno je da kažete da ste Erasmus+ student, da niste našli smještaj i da morate doći 

u Köln. Kako bi povećali šanse da vam na ovaj način ponude sobu, na listu čekanja 

se morate prijaviti što prije. Iako su šanse za dobijanje sobe na ovaj način male, 

pogotovo jer ste na listi čekanja jako kratko, vrijedi pokušati! Također, da bi vam neko 

i izdao sobu u domu morate da budete na listi čekanja o kojoj smo govorili ranije u 

tekstu (aplikacija za dom). 

4. Ako pored svega ne nađete sobu u domu, postoji opcija privatnog smještaja. Na stranici 

KSTW-WERK imate opciju da pogledate ponude osoba koje izdaju svoje privatne sobe 

(Slika 20):  

https://tl1host.eu/SWK/index.html#admission 

 

 

Slika 20. Filtriranje podataka za traženje privatnog smještaja 

 

 

 

 

wohnen@kstw.de%20
https://tl1host.eu/SWK/index.html%23admission

Nakon što filtrirate podatke, pojavit će se ponude (Slika 21): 

 

 

Slika 21. Ponude privatnih smještaja 

Postoji još jedna web-stranica (WG-Gesucht) na kojoj možete pronaći smještaj: 

https://www.wg-gesucht.de/ 

Ukoliko dolazite u grupi (2 ili više) možete tražiti i stan sa više soba, a ako se ipak 

odlučite da želite samo sobu birate opciju WG (WG znači da živite u stanu u kojem ćete 

imati svoju sobu, a da uglavnom kupatilo i kuhinju dijelite sa više osoba) 

Na ovoj web-stranici možete i sami postaviti oglas da tražite sobu. 

5. Opcija pronalaska smještaja u gradovima oko Köln-a nije loša opcija, s obzirom da je 

većina gradova udaljena maksimalno 40 minuta vožnje vozom, pa tako gradovi kao sto 

su Bonn, Düsseldorf i Leverkusen, i mjesta oko Köln-a kao sto su: Hürth, Troisdorf, 

Bergisch Gladbach, Brühl, Hennef itd. mogu biti dobro rješenje. 

Dodatne napomene 

Kako je smještaj u Köln-u jako teško naći, postoji i dosta prevaranata koji nude lažne 

smještaje i pokušavaju da prevare one koji ih traže. Pogotovo je jako teško jer ćete tražiti sobu 

ili stan prije nego dođete u Köln. U nastavku su napomene i savjeti kako da se sačuvate 

prevaranata prilikom pronalaska privatnog smještaja: 

 Nikada nemojte davati novac unaprijed! Prevaranti uglavnom traže novac unaprijed 

za kauciju i prvi mjesec stanarine, tako da nemojte da nasjednete na to. Dogovorite se 

sa potencijalnim stanodavcem da platite kada dođete u stan. 

 Nikada nemojte davati svoje dokumente! Kao i novac, svoje dokumente stanodavcu 

možete pokazati kada dođete u stan, tj. prilikom potpisivanja ugovora o izdavanju. 

 Komunikaciju sa stanodavcem vršite isključivo preko Whatsapp-a i nikada samo 

preko mail-a. Prevaranti uglavnom žele komunikaciju samo preko mail-a tako, i zbog 

toga uvijek tražite da kominicirate preko Whatsapp-a. 

https://www.wg-gesucht.de/


TH Köln  Erasmus+ vodič 

 
16 

 Uvijek tražite neki dokaz o sobi ili stanu, npr. trenutnu sliku stana sa nekim natpisom 

na ispred kamere (npr. Vaše ime), sliku sa prozora stana ili sobe itd. 

 Ako u međuvremenu nađete stan ili sobu, zamolite nekoga na Whatsapp grupi da 

ode i pogleda stan u terminu koji dogovorite sa potencijalnim stanodavcem. 

2.5 Viza 

Za državljane zemalja koje nisu članice EU ili nemaju neki poseban sporazum sa Njemačkom, 

potrebno je da obezbijedite vizu za Vaš boravak. Za vizu morate aplicirati u njemačkoj 

ambasadi ili konzulatu, uz prethodno zakazan termin. 

Pored ličnih dokumenata koje zahtjeva ambasada, moraće se priložiti i dokumenti koji su 

vezani za razmjenu, a to su: 

 Potvrda od fakulteta u Köln-u da je odobrena razmjena (Zulassung für den 

Auslandsstudienaufenthalt an der TH Köln); 

 Potvrda o odobrenju stipendije i njenom iznosu (Stipendienzusage). 

Nakon što je Vaš Learning Agreement na MOBILITY-ONLINE portalu odobren, možete putem 

Email-a poslati zahtjev za navedene dokumente u Odjeljenje za međunarodnu suradnju na 

TH Köln-u (Department of International Affairs: incomings-exchange@th-koeln.de) 

Za studente iz Bosne i Hercegovine više informacija možete pronaći na zvaničnoj web-stranici 

Ambasade Savezne Republike Njemačke u Sarajevu u dijelu „Studiranje“. Primjer ispod 

(Slika 22): https://sarajewo.diplo.de/ba-sh/service/visumsantrag-unterlagen/2554586 

 

Slika 22. Dokumentacija koja Vam je potrebna za vizu 

  

mailto:incomings-exchange@th-koeln.de
https://sarajewo.diplo.de/ba-sh/service/visumsantrag-unterlagen/2554586

2.6 Zdravstveno osiguranje 

Za studiranje u Njemačkoj potrebno Vam je i potvrda o zdravstvenom osiguranju. Pošto sve 

zemlje bivše Jugoslavije imaju bilateralni sporazum sa SR Njemačkom o priznavanju 

zdravstvenog osiguranja, dovoljno je samo da izvadite zdravstveno osiguranje koje imate u 

svojoj zemlji.  

Za Bosnu i Hercegovinu se zove BH6, njegov primjer možete pronaći na slici ispod (Slika 23, 

Slika 24): 

 

Slika 23. Primjer zdravstvenog osiguranja za Bosnu i Hercegovinu 

Slika 24. Primjer zdravstvenog osiguranja za Bosnu i Hercegovinu

Primjer za Crnu Goru (Slika 25, Slika 26): 

 

Slika 25. Primjer zdravstvenog osiguranja za Crnu Goru 

Slika 26. Primjer zdravstvenog osiguranja za Crnu Goru 

Nakon što potvrdu o zdravstvenom osiguranju dobijete u svojoj zemlji, potrebno je da je 

pošaljete njemačkom osiguravajućem društvu koji će Vašu potvrdu prosljediti na TH 

Köln. 

Na ovaj mail: martin.salomon@tk.de možete poslati svoje zdravstveno osiguranje sa upitom 

koji podaci su još potrebni. 

  

mailto:martin.salomon@tk.de

2.7 Privatno zdravstveno osiguranje 

U slučaju da nije moguće izdati prethodno navedenu potvrdu, potrebno je da se privatno 

osigurate u Njemačkoj. Najbolja opcija privatnog osiguranja za studente je osiguravajuća kuća 

Techniker Krankenkasse. Da bi se mogli privatno osigurati potrebno je da imate prijavljen 

boravak u Köln-u i otvoren njemački bankovni račun. Na zvaničnoj stranici Techniker 

Krankenkasse potražiti opciju studentskog osiguranja i ostaviti podatke. U ovom slučaju 

zdravstveno osiguranje će iznositi otprilike 110€ mjesečno. 

Napomena: Ukoliko želite da radite studentske poslove za vrijeme razmjene, u većini 

slučajeva ćete morati imati privatno zdravstveno osiguranje. 

2.8 Otvaranje njemačkog bankovnog računa 

Za primanje stipendije i život u Njemačkoj potreban je njemački bankovni račun. Račun mora 

biti njemački jer da bi dobili stipendiju treba vam njemački IBAN broj, a na taj račun će Vam 

biti uplaćena stipendija. Na računu možete napraviti i SEPA nalog za dom (svakog 1. radnog 

dana u mjesecu će Vam se automatski povući sredstva za dom). Postoje dvije mogućnosti: 

otvaranje računa u online ili u fizičkoj banci. Možete otvoriti račun u banci u kojoj želite. 

Potrebno je zakazati termin. 

2.9 Otvaranje računa u online banci (N26) 

Prednost online banki je što možete otvoriti račun i prije nego što dođete u Njemačku, a kartica 

će Vam biti dostavljena na adresu u Njemačkoj, otprilike dvije sedmice nakon otvaranja 

računa. Jedna online banka čije su usluge koristili prethodni studenti na razmjeni preko ovog 

programa je banka N26. Treba povesti računa o dokumentima neophodnim za otvaranje 

računa u N26 banci. Te informacije se mogu pronaći na sajtu banke.  

Za otvaranje računa u N26 banci za državljane Bosne i Hercegovine dovoljan je samo 

pasoš.  

Državljani Crne Gore pored pasoša moraju priložiti i Tax ID (Steueridentifikationsnummer), 

koji se dobija tek nakon prijave mjesta stanovanja po dolasku (Wohnsitzanmeldung).  

Pošto se na Tax ID (Steueridentifikationsnummer) nakon prijave boravka obično čeka jako 

dugo (nekad i više od 2 mjeseca), studenti iz Crne Gore će uglavnom morati otvoriti račun u 

fizičkoj banci u Njemačkoj. 

2.10 Otvaranje računa u fizičkoj banci u Njemačkoj 

Za otvaranje računa u fizičkoj banci nakon dolaska, potrebni su pasoš i Tax ID. Neke od 

preporučenih banki su Commerzbank i Sparkasse. U Njemačkoj je često u upotrebi 

takozvana EC kartica, koja se po nekim pitanjima razlikuje od kreditne kartice. Postoje mjesta 

gdje je EC kartica jedina opcija plaćanja (gradske centrala za prijavu boravka, mnoge 

prodavnice, kiosci i sl.), a s druge strane, postoje internet stranice koje ne podržavaju plaćanje 

preko EC kartice, već isključivo preko kreditne, npr. internet stranica avioprevoznika WizzAir. 

Stoga, moraju se istražiti sve mogućnosti koje banke u Njemačkoj pružaju i napraviti izbor u 

skladu sa svojim potrebama i preferencama. 

SAVJET: Ponesite papir koji dobijete od fakulteta da ste upisani na TH Köln i nećete morati 

plaćati otvaranje računa i njegovo vođenje. 

Potrebno je sa bankom provjeriti koji su Vam dokumenti potrebni. Općenito, dokumenti koji 

Vam mogu biti potrebni su: 

 Pasoš; 

 Potvrda upisa na fakultet; 

 Potvrda iz gradskog ureda za prijavu adrese (na njemačkom „Meldebescheinigung“). 

2.11 CaMS i Semestar fee 

Nakon što prođete sve korake na platformi MOBILITY-ONLINE, dobit ćete i mail sa pristupom 

na platformu CaMS (Slika 27). 

 

Slika 27. Mail sa pristupom CaMS platformi 

Kao što piše u mail-u, uskoro treba da dobijete i pristup ovoj platformi preko linka sa već 

unaprijed određenim username-om. Kada uđete preko linka potrebno je da samo postavite 

svoj password. 

Na ovoj platformi možete pratiti šta sve treba da odradite kako bi bili zvanično upisani na 

TH Köln (Slika 28). 

 

Slika 28. Informacije za studente na platformi CaMS 

Do ovog trenutka potrebno je da upload-ujete svoju sliku, predate zdravstveno osiguranje 

(što ste već riješili) i uplatite semestar fee. Za ljetni semestar SoSe2024 semestar fee iznosi 

303€, a to uključuje izemđu ostalog Semesterticket (NRW ticket) kao i KVB-aplikaciju 

Nextbike za korištenje bicikala (Slika 29). 

 

Slika 29. Pogodnosti koje dobijate kada uplatite Semestar-fee 

Važno: Semestar fee obavezno uplatiti prije početka nastave kako bi završili proceduru upisa 

na fakultet. Najbolje je uplatiti semestar fee prije nego dođete u Köln, jer je u Njemačkoj 

teško uplatiti nešto ako nemate račun na banci. 

2.12 Karibu Buddy program 

Dodatna aktivnost koju Vam TH Köln pruža je tzv. Karibu Buddy program. U jednom od 

Email-ova dobit ćete pozivnicu da se registrujete na njihovu stranicu. Nakon toga, oni će Vam 

pronaći „prijatelja“ koji je na sličnom ili istom odsjeku kao Vi, iste starosne dobi ili na sličnom 

studijskom programu. To Vam može biti korisno sa aspekta upoznavanja grada i fakulteta, jer 

je kampus na koji dolazite prilično velik i za osobu koja je nova u tom kompleksu, mogući su 

problemi i nejasnoće. Vi ćete dobiti podatke o Vašem odabranom „prijatelju“, a onda možete 

stupiti u komunikaciju i upoznati se. 

Opet vas savjetujemo Vas da prije nego se odlučite da profesorima pišete Email sa Vašim 

upitima, prvo sami probate pronaći informacije koje Vam nedostaju na zvaničnoj stranici TH 

Köln-a: https://www.th-koeln.de/ 

Dosta podataka ćete naći kada na stranici fakulteta odete u sekciju International -> Incomings 

ili International Affairs (Slika 30). 

 

Slika 30. Dio na web-stranici vezan za razmjenu studenata 

Obzirom da ste Vi studenti Erasmus + programa, jako puno će Vam pomoći sljedeći link: 

https://www.th-koeln.de/en/international_office/studying-abroad-with-erasmus_18229.php 

Savjetujemo Vas da sve sekcije na ovom linku pretražite i da zapišete obavezne stvari koje 

morate uraditi, te da što prije krenete sa njihovim rješavanjem. Također jako je važno da 

prisustvujete info sesijama za studente na razmjeni koje se desavaju prije pocetka nastave, a 

obavijesti kao i pristup sesijama cete dobiti preko mail-a. Tu možete postaviti dodatna pitanja 

vezano za proceduru koju je potrebno obaviti. 

  

https://www.th-koeln.de/
https://www.th-koeln.de/en/international_office/studying-abroad-with-erasmus_18229.php

3 Aktivnosti u toku razmjene 

Dolazak u Köln - šta dalje? 

Napokon ste stigli u Njemačku, međutim, šta dalje? Šta prvo uraditi? 

U ovom dokumentu, pokušati ćemo da Vam prenesemo svoja iskustva i savjete. Naravno, 

uvijek možete da posjetite stranicu TH Köln-a, koja se redovno uređuje, te ukoliko ne znate 

njemački jezik možete izabrati engleski (Slika 31). 

Link stranice fakulteta: https://www.th-koeln.de/ 

 

Slika 31. Web-stranica TH Köln-a 

Mnogo potrebnih informacija za studente na razmjeni možete pronaći na stranici 

međunarodnog ureda TH Köln-a. Također, tu možete pronaći i njihovu kontakt Email adresu 

za moguća dodatna pitanja, a njihovo veoma ljubazno osoblje će se potruditi da Vam odgovori 

u najkraćem mogućem roku. 

Link stranice međunarodnog ureda:  

https://www.th-koeln.de/en/international_office/international-office_6387.php 

  

https://www.th-koeln.de/
https://www.th-koeln.de/en/international_office/international-office_6387.php

3.1 Dolazak u Köln 

Stigli ste u Köln i trebate doći do željene adrese? Nikakav problem. Köln je grad koji je jako 

dobro povezan te možete do svoje željene lokacije stići javnim prijevozom, taksijem ili Uberom. 

Ako u Köln želite doći avionom, imate nekoliko direktnih linija, iz Sarajeva leti kompanija 

Eurowings, a iz Tuzle WizzAir. Iz Podgorice postoji mogućnost leta do Dortmunda preko 

WizzAir-a. Vozna karta Dortmund-Köln košta otprilike 20 €. Međutim, nakon dolaska u Köln i 

uplaćivanja semestra, biće moguće neograničeno korišćenje prevoza u oblasti NRW. Također 

ima mnogo autobuskih prevoznika kojima možete doći u Köln (npr. Kantć). 

3.2 Ulazak u dom 

Da biste dobili ključ od svoje sobe, morate se prijaviti uredu u svom domu (dogovoriti termin 

useljenja u dom putem email-a prije dolaska). Sve upute kao što su radno vrijeme i potrebni 

dokumenti koje trebate imati uz sebe biće Vam poslane putem Email-a. 

3.3 Upis na fakultet 

Prvo mjesto na koje trebate otići jeste međunarodni ured na Vašem fakultetu. Međunarodni 

ured će Vam poslati Email u kojem će biti navedeni datumi i vrijeme (do trenutka pisanja ovog 

vodiča (januar 2024.) termin konsutacija je svaki četvrtak od 10 do 12 sati) u kojem možete 

doći da se upišete na fakultet. 

Sljedeće dokumente trebate imati uz sebe: 

 otštampanu potvrdu da ste primljeni na TH Köln, 

 dokaz o zdravstvenom osiguranju, 

 u slučaju da je potreban neki dodatni dokument, međunarodni ured će Vam poslati 

obavijest putem Email-a. 

Prilikom registracije na fakultetu dobiti ćete dodatne dokumente sa raznim uputama, svoj 

password za online platformu ILU i sistem za prijavljivanje ispita PSSO, kao i studentski 

mail koji će vam biti potreban za dobijanje NRW ticket-a i prava na korištenje KVB-bicikala.  

Na KVB aplikaciji (Nextbike) za gradska bicikla možete aktivirati Vaš studentski nalog i 

besplatno koristiti gradska bicikla u trajanju od 30 minuta po jednoj sesiji.  

Također ćete dobiti i svoju studentsku iskaznicu koja se zove MultiCa. Na njoj će stajati Vaš 

Matrikelnummer (u prevodu „Broj indeksa“), a taj broj ćete moći pronaći i na CaMS platformi. 

3.4 NRW Ticket 

Još jedan bitan dokument jeste potvrda sa dozvolom za korištenje javnog prevoza unutar 

cijele NRW pokrajine. To je moguće dobiti tek kad uplatite semestar fee, tako da je najbolje 

da semestar fee uplatite prije nego što dođete u Köln, kao što je već ranije navedeno. 

Na sljedećem linku ćete naći tutorijal za printanje NRW tiket-a (Semestar tiket-a): 

https://www.th-koeln.de/internationales/neu-im-studium_66078.php 

Važno: Jako je bitno da upišete podatke iste kao sto stoje na CaMS platformi, kako bi izbjegli 

potencijalne poteskoće. 

Do zimskog semestara Wi2023/24 vrijedio je NRW Semesterticket, međutim od ljetnog 

semestra So2024 vrijedit će Deutschlandticket, a za preuzimanje ovog tiketa još nema 

instrukcija od strane TH Köln-a. Kada bude, bit će objavljen update ovog vodiča. 

3.5 ILU platforma 

Kada se registrujete na platformu ILU, dobit ćete pristup predmetima i njihovim 

datotekama, unutar kojih se nalaze nastavni materijali, kao i E-Learning sadržaj, koje želite 

da slušate u semestru i koji vam se nalaze u Learning Agreement-u. Jako je važno da sebi 

omogućite pristup datotekama predmeta (jednostavnim odabirom) prije početka nastave. 

3.6 PSSO plataforma 

PSSO platforma služi za prijavu ispita za predmete koje slušate u semestru, a prijavu ispita 

možete izvršiti u toku semestra. 

Jako važna informacija: ispitni rokovi se svake godine održavaju u martu, julu i septembru. 

Mjesec-dva dana prije ispitnog roka dobijate obavještenje o ispitnom roku, ispitnim terminima, 

kao i roku za prijavu ispita putem PSSO-platforme na Smail (studentski mail na web-stranici 

webmail.th-koeln.de). Obavezno provjeravajte Spam datoteku u vezi obavještenja oko ispitnog 

roka i izmjenama na vašem korisničkom računu i pridržavajte se roka za prijavu ispita, o 

kome ćete dobiti obavještenje i koje u pravilu traje 15 dana.  

Ukoliko imate poteskoća u vezi sa prijavom ispita, da li zbog toga sto se predmet ne nalazi na 

vašem studijskom programu ili se ne nalazite u datom semestru, obavezno se javite putem 

mail-a ili lično Studienbüro Campus Deutz prije nego što prođe prijavni rok. 

https://www.thkoeln.de/studium/pruefungsangelegenheiten_360.php 

3.7 Prijava mjesta boravka 

Ko god želi ostati duže od 3 mjeseca u Njemačkoj mora registrovati svoje mjesto boravka 

u gradskom uredu za registraciju. Sljedeće dokumente trebate ponijeti u gradski ured: 

 Vaš pasoš u kojem se nalazi viza. 

 Potpisan obrazac koji ćete dobiti od ureda u svom domu prilikom preuzimanja ključeva 

ili od svog stanodavca (na njemačkom „Wohnungsgeberbescheinigung“). 

Prije odlaska u gradski ured potrebno je putem interneta zakazati termin u kojem se ide na 

razgovor i to se može učiniti na web stranici grada Köln-a datoj u nastavku (Slika 32):  

https://www.stadt-koeln.de/artikel/06415/index.html 

 

Slika 32. Zakazivanje termina u gradskom uredu 

Na internet stranici na prethodno datom linku nalazi se lista usluga i Vi ćete izabrati broj 1 u 

padajućem meniju „Anmeldung Ihres Wohnsitzes“, odnosno „Prijava Vašeg mjesta 

boravka“ i na dnu stranice pritisnuti „Weiter“, odnosno „Dalje“, kao što je prikazano na slici u 

nastavku (Slika 33). 

https://www.stadt-koeln.de/artikel/06415/index.html

Slika 33. Postupak zakazivanja termina u gradskom uredu 

Na sljedećoj stranici data je lista različitih lokacija gradskih službi u Köln-u. Nije važno koju 

lokaciju ćete izabrati, s obzirom na laku pristupačnost svim dijelovima grada dobro umreženim 

gradskim prevozom, već je važno da pronađete termin koji Vam najviše odgovara (Slika 34). 

Slika 34. Sve gradske uprave u kojima možete zakazati termin 

Zbog velikog broja ljudi koji prijavljuju svoje mjesto boravka, česta je pojava da su zauzeti svi 

termini u narednih 2 mjeseca. Preporuka je da se stranica za zakazivanje termina često 

osvježava (uglavnom od 6 do 9 ujutro), jer se dešava da neko otkaže svoj termin par dana 

prije svog termina. Nakon uspješnog zakazivanja termina dobićete putem Email-a potvrdu 

zakazanog termina i Vaš redni broj koji će biti prozvan u gradskoj upravi u zakazanom terminu. 

Osim toga, ovaj proces možete i ubrzati, odnosno da dođete u gradski ured bez zakazivanja 

termina, što je puno bolja opcija. U trenutku pisanja ovog vodiča (januar 2024.), bez 

zakazivanja termina možete doći ponedjeljkom i srijedom (Slika 35). 

 

Slika 35. Vrijeme u kojem mozete doći bez zakazivanja termina 

3.8 Kurs njemačkog jezika 

Za sve one koji žele, TH Köln nudi besplatan kurs njemačkog jezika za studente na 

razmjeni. Također možete dobiti i ECTS bodove za ovaj kurs. Prije početka semestra se 

trebate online prijaviti za kurs. Ukoliko imate neko predznanje, potrebno je da odradite 

„Placement test“ odnosno „Einstufungstest“ nakon kojeg ćete znati koji nivo trebate slušati. 

Na sljedećem linku možete potražiti sve dodatne informacije: https://www.th-

koeln.de/en/international_office/german-courses_48874.php 

3.9 Aplikacije koje Vam mogu biti korisne u toku razmjene 

 

Slika 36. Korisne aplikacije za studente na TH Köln-u 

  

https://www.th-koeln.de/en/international_office/german-courses_48874.php
https://www.th-koeln.de/en/international_office/german-courses_48874.php

3.10 To-Do lista nakon dolaska 

 upisati se na TH Köln 

 prijaviti adresu u gradskom uredu 

 otvoriti bankovni račun 

 aktivirati svoj kampus ID (prema uputama u brošurama koje dobijete na upisu) 

 novu fakultetsku Email adresu proslijediti na glavni Email koji koristite (da ne biste 

propustili neku važnu obavijest) 

 validirati svoju MultiCa karticu 

 registrovati se za “placement test” za kurs njemačkog. 

 posjetite prvi informativni sastanak gdje će Vam također i uposlenici TH Köln-a objasniti 

naredne korake 

 stupiti u kontakt sa Vašim koordinatorom (u ranijim Email-ovima ćete dobiti informaciju 

o tome ko je Vaš koordinator) 

 napravite raspored Vaših predavanja 

 informišite se o prijavama za ispite 

 učestvujte u programima međunarodnog ureda, karibu programa i slično 

4 Aktivnosti nakon razmjene 

Završili ste uspješno semestar koji ste proveli u Köln-u? Svaka čast! Nakon uspješne razmjene 

ostalo je još par stvari koje ste dužni obaviti. 

Na TH Köln-u ste dužni sljedeće: 

 Kao prvo morate popuniti Online survey koji će te dobiti putem Email-a. 

 Obaviti sve potrebne korake na MOBILITY-ONLINE. 

 Uzeti potpis od koordinatora sa fakulteta za Learning  Agreement u dijelu „After 

Mobility“. 

 Javiti se u Internacionalni ured TH Köln jednu sedmicu prije odlaska. 

 Skinuti Transcript of Records (ToR) sa PSSO. Pazite da ovo skinete što prije jer će 

Vam pristup PSSO-u biti zabranjen 6 mjeseci nakon mobilnosti. Ako Vam je potreban 

pečat na ToR- u ili Vam nisu navedeni svi predmeti, javite se uredu za u International 

Office na fakultetu. 

 Informišite Vašeg koordinatora na fakultetu o odlasku. 

 Pohranite sve dokumente sa platforme ILU. Pristup ILU-u će Vam biti zabranjen nakon 

eksmatrikulacije (eksmatrikulacija slijedi automatski mjesec dana nakon što ne uplatite 

Semester fee). 

 Vratite sve knjige u biblioteku. 

 Odjavite se sa Mailing liste, kao npr. Karibu Program. 

U gradu ste dužni sljedeće: 

 Pazite na ugovor sa stanodavcem. Pridržavajte ste otkaznih ugovora koje ste potpisali. 

 Ugasite bankovni račun. 

 Ugasite zdravstveno osiguranje ako ste uzeli u Njemačkoj. 

 Odjavite Vaš boravak u opštini. 

 Odjavite ugovor za radio taksu. Za ovo će Vam biti potrebna potvrda iz opštine. 

 Odjavite ostale ugovore, npr. teretana i sl. 


